
Հայաստանի Հանրապետության և Վերականգնման վարկերի բանկի միջև 2013թ. մայիսի 31-ի լրացուցիչ ֆինանսական համաձայնագրով նախատեսված միջոցների նախաֆինանսավորում» նամակ-համաձայնագրին հավանություն տալու մասին ՀՀ կառավարության արձանագրային որոշման նախագծի վերաբերյալ

«Համայնքային ենթակառուցվածք – փուլ 2» ծրագրի շրջանակներում լրացուցիչ ֆինանսավորման համաձայնագիրը (այսուհետ` Ֆինանսավորման Համաձայնագիր) ստորագրվել է  2013թ. մայիսի 31-ին: Այն իրենից ներկայացնում է Հայաստանի Հանրապետության կառավարության և Վերականգնման վարկերի բանկի (KfW) միջև 2008թ. նոյեմբերի 21-ին ստորագրված «Կառավարման պայմանագրի աջակցող միջոցառումներ» համաձայնագրով ֆինանսավորվող ծրագրի շարունակությունը: 
 	Ֆինանսավորման Համաձայնագրի համար հիմք հանդիսացող 2012թ. համար «ՀՀ կառավարության և ԳԴՀ կառավարության միջև ֆինանսական համագործակցության մասին»  համաձայնագիրը (այսուհետ` Համաձայնագիր) ստորագրվել է ս.թ. նոյեմբերի 5-ին և դեռևս չի վավերացվել ՀՀ Ազգային ժողովի կողմից, հետևաբար, դեռևս բացակայում է դրամական միջոցներին հասանելիությունը: Մինչդեռ, ներկայումս անհրաժեշտություն է առաջացել իրականացնելու Համաձայնագրով սահմանված մասնավոր կառավարչի և աուդիտորների վճարման գումարների փոխանցումները, որոնք Վերականգնման վարկերի բանկը (KfW) առաջարկել է նախաֆինանսավորել Գերմանիայի Դաշնային Հանրապետության հետ ֆինանսական համագործակցության Ուսումնասիրությունների և փորձագետների հատուկ հիմնադրամից դուրս մինչև 500.000 եվրո գումարի չափով: Այդ գումարը կվերականգնվի Համաձայնագրի ստորագրումից հետո այն չափով, որքան որ օգտագործվել է նախաֆինանսավորման գումարից: 
	Ելնելով վերոգրյալից` Հայաստանի Հանրապետության և Վերականգնման վարկերի բանկի միջև 2013թ. մայիսի 31-ի լրացուցիչ ֆինանսական համաձայնագրով նախատեսված միջոցների նախաֆինանսավորում» նամակ-համաձայնագրին հավանություն տալու մասին ՀՀ կառավարության արձանագրային որոշման նախագծի ընդունումը համարվում է նպատակահարմար: 

ՀՀ ֆինանսների նախարարություն
